
Ekvador loyvir oljuboring í regnskógini

Stjórnin í suðuramerikanska landinum Ekvador hevur gjørt av at lata upp fyri 

oljuboring í regnskógini í Amazonas, eftir at landið ikki fekk stuðul frá 

heimssamfelagnum at lata regnskógina vera í friði. Rafael Correa forseti 

royndi í 2007 at taka stig til eina ætlan at verja tjóðarviðalundina Yasuni i 

Amazonas sum eitt av teimum økjum í heiminum við størsta 

náttúrufjølbroytni. Endamálið við hesi ætlan var at verja landið móti 

útvinning av olju, um so var at ríkari lond vildu rinda landinum fyri pening tað 

annars vildi fingið við at loyva oljuleiting. Hósdagin segði forsetin, at hann 

legði hesa ætlan á hillina, eftir at hann bara hevði fingið sera avmarkaðan 

stuðul til sítt tiltak, og at hann nú hevði skrivað undir eina avgerð um at loyva 

leiting og boring eftir olju í regnskógini. Norra var eitt av londunum, sum varð 

biðið um at geva sítt íkast til ein grunn, sum skuldi hava til endamál at lata 

ríku regnskógarumráðini fáa frið. Men hetta vann ikki undirtøku. Fleiri 

motmælisgongdir hava verið moti ætanini at loyva boring i regnskogini.

